
Qaasuitsup Kommuniata avinneqarnerani aningaasatigut kingunerisassat pillugit
§ 37 naapertorlugu apeqqummut nr. 213-imut akissut

Asasara Peter Olsen

Inatsisartut suleriaasianni § 37, imm.1 naapertorlugu Qaasuitsup Kommuniata
avinnegarnerani aningaasatigut kingunerisassat pillugit Naalakkersuisunut
apeqquteqarputit. Apegqutigineqartut uannut akisassanngortinneqarput. Akissutiga
ataani allassimasuni takuneqarsinnaavogq.

1. Qaasuitsup Kommunea marlunngorlugu avinneqgassagaluarpat tamanna
aningaasatigut kinguneqarsinnaanera pillugu naalakkersuisut ganoq
naatsorsuuteqgarpat?

Akissut. Naalakkersuisut siunnersuisarfik BDO nalunaarusiortissimavaat, tassani
Qaasuitsup Kommuniata avinnegarneratigut aningaasatigut kingunerisassat
nassuiarneqarput. Nalunaarusiaq Inatsisartunut ilisimatitsissutitut ullog 20. juni 2016
nassiunneqarpoq. Nalunaarusiat aamma Naalakkersuisut nittartagaanni
takuneqgarsinnaapput.

Nalunaarusiami pingaarnertut inerniliussat ataani allattorneqgarput:

e Kommuninik minnernik nutaanik pilersitsinermut ingerlatsinermullu atatillugu
aningaasartuutit amerlingaatsiassapput

o Politikkikkut aqutsineq ukiumut minnerpaamik 3,2 mio. koruunit
aningaasartuuteqarfiunerulissaaq

o Allaffissorneq ukiumut minnerpaamik 6,2 mio. koruunit
aningaasartuuteqarfiunerulissaaq

o Tassatamaasa ataatsimut isigalugit avitsinermi ukiumut minnerpaamik 9,4 mio.
koruunit aningaasartuuteqarnerusogartassaaqg.

e Tamatuma saniatigut minnerpaamik 15,8 mio.koruuninik ataasiartumik
aningaasartuutegartogassasoq naatsorsuutiginegarpoqg.

o Kommunit immikkoortortaasa nutaat arlallit ajornakusoortissavaat
aningaasatigut nammannegqarsinnaasumik ingerlatsinissag.

e Kommunip avinneqarnerata nassataanik aningaasartuutit isertitallu
agguarneqartassapput, imatut paasillugu avitsinermi innuttaasumut ataatsimut
minnerpaamik 5.267 kr.-t akileraarutitigut akileeqqusisoqarnerusalissaaq
imaluunniit taakku annertogataannik allaffissornermi sipaaruteqartoqartassaaq
imaluunniit kiffartuussisarnerit annikillisinnegassapput.

e  Aningaasartuuteqarneruffissat akileraaruteqarnerunikkut
aningaasalersorneqassappata erseqqissaatigineqassaagq akileraartartumut
ataatsimut 5.267 kr.- akileraarutegarnerusarnermit amerlanerungaartunik
akileraarusiisoqartassaaq, tassa innuttaasut amerlassusaannut sanilliullugu
akileraartartut ikinnerujussuummata.

e  Kommunini nutaani sulisunik ilinniarsimasunik pissarsiniarneq
ajornakusuussaagq, pingaartumik akademikerisut ilinniagalinnik

a. Naalakkersuinikkut aqutsinermut ganoq annertutigisumik ukiumut
aningaasartuuteqarnerulersinnaaneq naalakkersuisuniit
naatsorsuutigineqgarsinnaava?

Akissut. Apeqqummut 1-imut akissut innersuussutiginegarpogq.

b. Allaffissornermut ganoq annertutigisumik ukiumut
aningaasartuutegarnerulersinnaaneq naalakkersuisuniit
naatsorsuutiginegarsinnaava?

Akissut. Apeqqummut 1-imut akissut innersuussutigineqarpog.

c. Innuttaasumut ataatsimut ganoq annertutigisumik ukiumut
aningaasartuuteqarnerulersinnaaneq naalakkersuisuniit
naatsorsuutigineqgarsinnaava?

Akissut. Apeqqummut 1-imut akissut innersuussutigineqarpog.

d. Ukunani kommunegatigiinni kommuni sorleq aningaasatigut
atugarissaarnerullunilu aningaasatigut imminut nammassinnaanerussava?

Akissut. Naalakkersuisut tamanna naatsorsortissimanngilaat, ilimanarporli kommuni
innuttaasumit ataatsimit akileraarutitigut isertitagarnerusartoq aningaasatigut
nammanneqarsinnaasumik ingerlatsilluarsinnaanerussasoq taamalu
atugarissaarnerunissamut tunngavissagassalluni.

e. Aamma sooq taamaassava?
1. Aasiaat — Qasigiannguit — Qegertarsuaq — Kangaatsiaq
2. llulissat — Uummannagq — Upernavik — Qaanaaq

3. Qaasuitsup Kommmunea marlunnut avinneqarpat kommuninut sorlermut
aningaasatigut kingunerluuteqgarnerussava? 1 imaluunniit 2?

Akissut. Kommunip aaqqgissuussaanissaanut periarfissat arlallit Naalakkersuisut
misissortissimavaat. Matumani taamatut aaggissuisogarnissaanut Qaasuitsup
Kommuniata inassuteqaataa tunngavigineqarpoq. Aamma apeqqut 1-imut akissut
innersuussutiginegarpogq.

f. Kingunerluutaasinnaasunik allanik naalakkersuisut taasaqarsinnaanerlutik
Qaasuitsup Kommunea marlunnut avinneqassagaluarpat?

Akissut. Kommunip avinneqgarneratigut kingunerluutaasinnaasut
kingunerluutaasussalluunniit BDO-p nalunaarusiaani marluusuni nassuiarneqarput.
Naalakkersuisut suli siunertarivaat kommunit aaqgissugaanerat kommuninut
piumasagaataasunut naapertuuttuunissaat pillugu tunngaviusoq attatiinnarneqassasogq.
Tassunga ilanngullugu kommunit suliassaminnik naammassinninniarlutik
sulegatigiinnissamut eqaannerusunik periarfissaqartinnegarnissaat.

g. Qaasuitsup Kommuneata avinneqarnera kia akilissavaa? Naalakkersuisut
ganoq isumaliuuteqarpat? Kommunit namminneq akilisavaat? Imaluunniit nunatta
karsiata akilissavaa?

Akissut. Naalakkersuisut siusinnerusukkut oqaatigalat kommunip avinnegarneranut
atatillugu inuiagatigiit aningaasartuuteqartinnegarnissaat kommunip
naatsorsuutigissanngikkaa, Naalakkersuisulli naammaginartumik
aaqgiissutissarsiornissaq pillugu kommunimik ogalogatiginneqqinnissaqg ammaffigivaat.

Tamannali suliassaq Inatsisartunit isummerfigineqassasoq aamma
naatsorsuutigineqarpoq.

h. Qaasuitsup Kommunea gqaqugu avinneqgassava?
Akissut. Kommuni avitsinissaq pillugu saaffiginnissuteqareersoq Naalakkersuisut

inatsisissaq pisariaqartinneqartoq suliaralugu aallartippaat, Inatsisartullu
avitsisogarnissaanik aalajangissappata april 2017-imi kommunimut ginersinissaq
sioqqullugu inatsit 1.12.2016-imi atuutsinnegalersinnaavogq.

Inussiarnersumik inuulluaqqusillunga
Med venlig hilsen

